
Жөндеу жұмысына – 
24 млрд теңге 

Облыс орталығын жылумен 
және жарықпен қамтамасыз етіп 
отырған жалғыз монополист – «Қа-
рағанды Энергоцентр» ЖШС өкіл-
дерінің айтуынша, ақпан айынан 
жылудың гигакалориясы – 4 331,19 
теңге, ал, электр энергиясының ки-
ловатт сағаты – 17,64 теңгеге өседі. 
Көрсетілген бағаға қосымша құн 
салығы қосылмаған. Бұл коммунал-
дық қызметтер түбіртегінде дәл осы 
сома тұрады деген сөз емес. Мәсе-
лен, жылу және электр энергиясы-
ның жалғыз орталықтандырылған 
өндірушісі – «Қарағанды Энерго-
центр» ЖШС өндірілген жылу мен 
киловатты оны халыққа тасымал-
дайтын «Теплотранзит Қарағанды» 
ЖШС сатады. Ол өз бағасын бел-
гілейді. 

Жалпы, «Қарағанды Энерго-
центр» ЖШС бас директоры Флюр 
Гариповтың айтуынша, өткен жылы 
жылудың гигакалориясы – 3 977,63 
теңге, ал, электр энергиясының ки-
ловатт сағаты – 14,09 теңге болған. 
Сәйкесінше, жылу 353,56 теңгеге, 
жарық 3,55 теңгеге қымбаттайды. 

– Тарифті Қазақстан Республи-
касының Энергетика министрлігі 
бекітеді. Оған күрделі жөндеу, ре-
конструкциялау, негізгі жабдықты 
жаңарту көзі ретіндегі инвести-
циялық компонент кіреді, – дейді 
Флюр Салаватович. 

Тариф – қажеттілікке тәуелді
Мемлекет басшысы Қасым-Жомарт Тоқаев «Әділетті мемлекет. Біртұтас ұлт. Берекелі қоғам» атты Жолдауында монополиялы на-

рықтарда «Тарифті инвестицияға айырбастау» деген жаңа тариф саясатына көшу керегін айтқан болатын. Президент ұсынған саясатқа 
сәйкес монополист инфрақұрылым желілерін жаңартуға инвестиция салса, мемлекет сол компанияға коммуналдық тарифтерді өсіруге 
рұқсат етеді. Бұған себеп – еліміздегі коммуналдық және энергетикалық инфрақұрылымның әбден тозуы. «Тарифтерді күшпен ұстап 
тұрудың ақыры соның бәрін кезекпен өшіруге және түрлі апатты жағдайлар туындауына әкеп соқтырады» деген Қасым-Жомарт Тоқа-
ев бұл мәселе тиісті түрде қолға алынбаса, еліміз энергетикалық дағдарысқа тап болатынын ескерткен болатын. Қыстың көзі қырауда 
Екібастұздың кебін кимес үшін Қарағандыда да тиісті шаралар қолға алынуда. Демек, коммуналдық қызмет ақысы да қымбаттайды. 

Салтанат ІЛИЯШ,
«Ortalyq Qazaqstan»

«Қарағанды Энергоцентр» 
ЖШС құрамына 1960 жылдан бері 
жұмыс істеп келе жатқан ЖЭО-1 
және 1977 жылы пайдалануға беріл-
ген ЖЭО-3 станциясы кіреді. Қазір 
ЖЭО-1 негізгі жабдық 45 пайызға, 
ал, ЖЭО-3 70 пайызға тозған. Не-
гізі, жылыту маусымы тоқтаған 
кезде ЖЭО-1 де жұмысын уақытша 
тоқтатады. Ал, ЖЭО-3 электр энер-
гиясын өндіруді жалғастыра оты-
рып, жыл бойы жұмыс істейді. 

– 2022 жылы Президент стан-
ция жабдықтарының тозуын 15%-ға 
төмендету бағдарламасын қабылда-
ды. Бағдарлама 2030 жылға дейін 

есептелген. Осыған сәйкес, ЖЭО-1 
мен ЖЭО-3 негізгі жабдықтарын 
жаңартудың кешенді перспектива-
лық жоспары әзірленді. Қараған-
ды ЖЭО-3-те биыл үш қазандық 
агрегаты мен екі турбинаны күр-
делі жөндеу жоспарланған. Едәуiр 
сома 1977 жылы станция негiзi қа-
ланғаннан бері жұмыс iстеп келе 
жатқан №1 қазандықты жаңартуға 
көзделген. ЖЭО-1-де екі қазандық 
және бір турбина күрделі жөнде-
уден өтпек. Сондай-ақ, энергия 
көздерінде негізгі және қосалқы 
жабдықтарға ағымдағы жөндеу жұ-
мыстары жүргізіледі. Жөндеу на-

уқандарына шамамен 24 млрд теңге 
жұмсалады, – дейді Флюр Гарипов. 

Заманауи жабдық – 
сапалы жылу кепілі 
Жаңа кеңейту жобасын іске 

асыру «Қарағанды Энергоцентр» 
ЖШС-де басталып та кеткен. Атап 
айтқанда, станцияның электр және 
жылу қуатын арттыратын заманауи 
энергия блогын орнату жоспарла-
нуда. Биыл ЖЭО-3 №1, 6 және 8 
қазандық агрегаттары, сондай-ақ, 
бірінші турбоагрегат күрделі жөн-
деуге кетеді. Осылайша, оның тозуы 

15 пайызға төмендейді. Ал, ЖЭО-1 
№2 қазандық пен бір турбина күр-
делі жөндеуден өтеді. 

– Жылу энергиясын өндіру бой-
ынша 2021-2026 жылдарға арналған 
кезеңдік инвестициялық бағдарлама 
бекітілді. Жалпы, тариф 1 қаңтар-
дан бастап бекітіледі. Ақаулар кез 
келген уақытта орын алуы мүмкін. 
Осындай кезде жоспарды, жұмыс 
көлемін өзгертіп, Табиғи монопо-
лияларды реттеу комитетінің Қа-
рағанды облысы бойынша департа-
ментіне жүгінуге мәжбүр боламыз. 
Инвестициялық бағдарламада жылу 
бойынша барлық іс-шараларға ша-
мамен 4,6 млрд теңге салынды. Ал, 
бір қазандықты күрделі жөндеу 5 
млрд теңгеге дейін жетуі мүмкін. 
Жетіспейтін соманы электр энергия-
сын сатудан және өз қаражатымыз-
дан аламыз, – дейді Флюр Гарипов. 

Тариф отынның, судың, жөндеу 
жұмыстарының және оларды жүр-
гізу үшін материалдардың құнына 
байланысты ЖЭО-ның тікелей өн-
дірістік шығындарын ескереді. Дәл 
осы шығыстар жылына бірнеше рет 
тұрақты өсіп тұрады және тариф-
те бекітілген баға көбінесе нақты 
құнға сәйкес келмейді. Егер шығын-
дар өсіп, олар тарифте ескерілмесе, 
кәсіпорын шығынға ұшырай бастай-
ды. Бұл шығыстардың кейбіреулерін 
қысқарту немесе үнемдеу қажеттілі-
гіне алып келеді, әрі жөндеу жұмы-
старының көлеміне әсер етеді. 

– Әбілқас Сағынов атындағы Қараған-
ды техникалық университеті Орталық 
Қазақстанның тұрақты әлеуметтік-эко-
номикалық дамуы үшін инновациялық 
инженерлік білім берудің, ғылыми зерт-
теулердің және кәсіпкерліктің жоғары са-
пасын қамтамасыз етеді. Басты басымдық 
мамандарды даярлау және цифрлық тех-
нологияларды өндіріске енгізуге негіздел-
ген, – деп атап өтті Ә.Сағынов атындағы 
университет ректоры  Сәуле Сағынтаева.

Шара барысында колледж студент-
терінің инженерлік шешімдері мен 
шығармашылық көзқарасын көрсететін 
макеттер мен жобалар ұсынылды. 

– Орталық  «Машина жасау» және 
«Кәсіби білім беру» бойынша жұмысшы 
мамандықтарын игеруге мүмкіндік береді. 
Бастапқы жұмысшы мамандықты және 
станоктарда металл өңдеудің инновация-
лық технологияларын, темір ұстасын 
дайындауға арналған лазерлік станокпен 
қамтамасыз етілген. Осы жерде «Маши-
на жасау» мамандығының оқытушылары 
мен магистранттары ғылыми жобалар 
бойынша сынақтарға арналған бөлшектер 
мен үлгілер жасайды. Студенттер бағдар-
ламалық басқаруы бар станоктар операто-
ры, металл жонушы,  фрезерлеуші, бұрғы-
лаушы, өндірістік құрылғының жөндеуші 
ұстасы, аспапшы-слесарь мамандықта-

Жарқын жобаның жолы ашылды
Ә.Сағынов атындағы Қараған-

ды техникалық университетінде  
«Жұмысшы мамандықтары жылы-
ның» салтанатты ашылуы өтті. 
Көпшілік университет базасында 
ашылған «Жұмысшы мамандықта-
ры орталығымен» танысты. Уни-
верситет ұжымы жастарды еліміз 
үшін стратегиялық маңызы бар 
кәсіптерді таңдауға ынталандырды. 

Аяулым СОВЕТ,
«Ortalyq Qazaqstan»

ғана емес, республикасындағы көшбасшы 
кафедралардың бірі.

Кафедра түлектері тау-кен жабдықта-
уын жобалау және эксплуатациялау бой-
ынша білім алады. Детальдарды жобалау-
да қолданылатын есептеулерді жүргізіп 
үйренеді, техникалық құжаттар мен жоба-
лық-конструкторлық жұмыстардың стан-
дарттарымен танысады, – дейді «Техно-
логиялық жабдықтар, машина жасау және 
стандарттау» кафедрасының оқытушысы 
Гүлерке Тәттімбекқызы.

Сондай-ақ,  «Жұмысшы мамандықта-
ры жылының» салтанатты ашылу ша-
расында  ғылым, білім және өндірісті 
ықпалдастыра отырып, кадр даярлау сапа-
сын арттыру жайлы ұсыныстар айтылды. 
Ғалымдар өңірдің ғылыми-техникалық 
әлеуетін дамыту және түлектердің зама-
науи экономиканың талаптарына сай бо-
луын талқылады.

– Бізде көлік техникасына арналған 
шағын кешен бар. Онда студенттер прак-
тикалық сабақ өтеді. Автокөлікте арнайы 
стендтер бар. Осында студенттер өз-
дерінің ғылыми-зертханалық жұмыста-
рын орындайды. Кафедрада білім алған 
студенттер техникалық білімді алып, 
көлік жүйесінде немесе қызмет көрсету 
саласында логист мамандығын игереді, 
– деді  «Көлік техникасы және логистика-
лық жүйелер» кафедрасының меңгерушісі 
Нұрсұлтан Жаркенов.

Қонақтар колледж студенттерінің ма-
кеттерімен және жобаларымен танысты. 

Салтанатты шара колледж студент-
терінің білім мен еңбек мамандықта-
рының бірлігін, сондай-ақ, жастарға 
берілетін мүмкіндіктерді бейнелейтін 
флешмобымен аяқталды.

Сурет ұйымдастырушылардан

рын игереді, – деді «Технологиялық жаб-
дықтар, машина жасау және стандарттау» 
кафедрасының оқытушысы Арман Мате-
шов. 

Студенттер орталықта кранмен жұмыс 
істеп, дәнекерлеуде шеберліктерін көрсет-
ті.  ҚарТУ-дың Инновациялық техноло-
гиялар колледжі ұйымдастырған шараға  
облыстағы білім ошақтарының 9 және 11 
сынып оқушылары да қатысты. 

– Мен балалық шағымнан техникаға 
қызығамын. Оны бұзуды білсем де, жинау 
қиынға соғатын. Анам ҚарТУ-ға түсуге 
кеңес берді. Оқу үлгерімім жақсы болған-
дықтан, жақында Белорусь еліне барып, 

іс-тәжірибеден өтемін. Оқу бітірген соң 
конструктор, технолог, жобалаушы неме-
се дәнекерлеуші болуға мүмкіндігім бар. 
Бізге, сондай-ақ, екінші курсты аяқтаған 
соң екінші  дәрежелі дәнекерлеуші құжа-
ты берілген. 

Қазіргі таңда университеттегі оқуым-
ды «Qarmet» зауыты төлеп отыр. За-
уыт мамандары оқу үлгеріміме қарап, 4 
жылғы білім алуымды өздері қадағалап 
отыруға ұсыныс білдірді. Келісім бойын-
ша университеттен кейін Теміртаудағы 
металлургиялық зауытта жұмыс істеймін, 
– дейді «Машина жасау» мамандығының 
ІІІ курс студенті Марк Юшенко.

Мамандар «Машина жасау техноло-
гия сы» кафедрасы жоғарғы білікті маман-
дарды дайындап, машина жасау кешенiнiң 
дамуына үлес қосуы арқылы еліміздің 
әлемдік бірлестікте сенімді орын алуын 
қамтамасыз ететінін атады. 

– «Технологиялық жабдықтар, маши-
на жасау және стандарттау» кафедрасы 
ұйымдастыру жұмысындағы шығар-
машылық белсендiлiкті арттыратын 
ғылыми-педагогикалық жұмыстарды қол-
данады. Кафедра заманауи тәжірибелік 
және зертханалық базамен жабдықталған 
және де оны жетiлдiру бойынша тұрақты 
жұмыс жүргізеді. Тек ҚарТУ төңірегінде 

Консультациялық жұмыстар-
ды еңбек мобильділігі орталықта-
ры жүргізеді. Бір реттік ваучер 
кәсіби біліктілікті тану рәсімінен 
өтуге және азаматтың тиісті дағ-
дылары мен тәжірибесінің болуын 
растауға мүмкіндік береді. Бұл 
жұмысқа орналасуды жеңілдетуге 
көмектеседі. 

Ваучерлерді кәсіптік білік-
тілікті тану орталықтары қабыл-
дап, тегін өткізеді. Ваучер алу 
үшін азаматтың ресми «Жұмыс-
сыз» мәртебесі болуы, Career 
Enbek платформасында тіркелуі 
жә не жеке кабинет арқылы онлайн 
өті ніш беруі қажет.

Өтінімдер осы жылдың 15 қа-
занына дейін қабылданады.

– Менің жұмыссыз жүргеніме 
біраз уақыт болды. Осы платфор-
мадағы мүмкіндік арқылы біліп, 
енді өтініш беру жағын қарасты-
рып жатырмын. Естуімше, жыл-
дам жұмыс тауып беретін көрінеді, 
– дейді қала тұрғыны Қайырбек 
Абдуллаев.

Ваучер
біліктілікті
растайды

Career Enbek сайтын-
да жұмыссыз азаматтар-
дан кәсіптік біліктілігін 
тану үшін ваучерлер алуға 
өтінімдер қабылдау жүріп 
жатыр. Бұл бастама жұ-
мыспен қамтуға жәрдем-
десуге, азаматтардың кәсі-
би дамуын қолдауға және 
олардың еңбек нарығында 
бәсекеге қабілеттілігін арт-
тыруға бағытталған.

Жансая ОМАРБЕК,
«Ortalyq Qazaqstan»

● ЖҰМЫСПЕН ҚАМТУ

Мемлекеттік қызмет 
істері агенттігі Қарағанды 
облысы бойынша депар-
таментінің басшысы Жан-
дос Сәрсен Әдеп жөніндегі 
кеңестің жаңа жылдағы 
алғашқы отырысын өт-
кізді.

● ӘДЕП КЕҢЕСІ 

Бақылау 
нәтижесі 
талқыланды

Аталған алғашқы отыры-
ста Қарағанды облысы мемле-
кеттік органдардың тәртіптік 
комиссиясының жұмысы, әдеп 
жөніндегі уәкілдердің қызметі-
не жүргізілген талдау қоры-
тындысы қаралды.

Сонымен қатар, Агроөнер-
кәсіптік кешендегі мемлекет-
тік инспекциясы комитетінің 
Қарағанды облыстық аумақтық 
инспекциясы басшысының 
заңнама бұзушылықтарының 
алдын алу, Ақтоғай ауданы 
әкімі аппаратының әдеп жөнін-
дегі уәкілімен мемлекеттік қы-
зметшілермен қызметтік әдеп 
нормаларын сақтауы бойынша 
жүргізілген мониторинг нәти-
жесі талқыланды.

Кеңес мүшелері баяндама 
барысында айтылған өзекті 
мәселелерге байланысты ба-
яндамашыларға сұрақ қойып, 
ұсыныс-пікірін ортаға салды.

Өз кезегінде мемлекеттік 
органдардың қызметшілері 
онлайн режимде атсалысып, 
туындаған сұрақтарға жауап 
берді.

Жиын соңында кеңес мү-
шелері бекітілген заң талапта-
ры мен әдеп қағидаларын қатаң 
сақтауға шақырып, мемлекет-
тік қызметшілердің құқықтары 
мен заңды мүдделерін қорғау 
керектігін де назардан тыс қал-
дырмады. 

Биыл Нұра ауданында құны 6 миллиард теңгеден асып 
түсетін алты инвестициялық жобаны жүзеге асыру жоспар-
ланған. Олар іске қосылған кезде 502 жаңа жұмыс орны ашы-
лады деп күтілуде. 

● ИНВЕСТИЦИЯ – ЕЛ ИГІЛІГІНЕ

Алты жоба іске қосылады

Мұның алғашқысы – Ті-
кенекті ауылында орналасқан 
Сарыөзен көмір кен орны. 890 
миллион теңге жұмсалатын 
өнеркәсіп орнын «Сарыөзен 
Көмір» жауапкершілігі шекте-
улі серіктестігі игермек. Қуат-
тылығы жылына 83 миллион 
тонна көмір шығаруға жететін 
кәсіпорын толық күшіне кір-
генде мұнда 180 адам жұмыс 
істейді. Кен орнынан көмір 
шығару былтырғы қазан ай-
ында басталды. Биыл 500 мың 

Ермек БАЛТАШҰЛЫ,
«Ortalyq Qazaqstan»

да жүзеге асыруға кәсіпорындар-
дың өз ақшасы жұмсалды.  

Үшінші жоба – «Бірлік Нұра» 
ЖШС-не қарасты, Ахмет ауылын-
да ірге тепкен қызыл кірпіш шыға-
ратын зауыт. Жылына 15 миллион 
дана кірпіш шығаруға қауқарлы, 
бағасы 1,5 миллиард теңге тұратын 
кәсіпорын шетелдік, яғни, Қытай 
Халық Республикасының инве-
стициясы арқылы жүзеге асады. 
Осы таңда инвестициялық келісім-
шарт жасау жүргізіліп, құрылысқа 
арналған жер телімі, кәсіпорынға 
құрал-жабдықтар жеткізушілер 
анықталды. 80 адамға жұмыс та-
уып беретін зауыт келесі жылы 
іске кіріседі деп күтілуде.

Төртінші жоба – арнайы кокс 
шығаратын зауыт құрылысы. 
Шұбаркөл кентінде орналасатын, 
толық күшіне енгенде жылына 

60 мың тонна кокс беретін кәсіпо-
рынға «Самұрық Трейд» ЖШС 
2 миллиард теңге қаржы бөлмек. 
Әзірше оның 383 миллион теңгесі 
игерілген. Келесі жылы іске қосы-
латын зауыт жүз адамға жұмыс та-
уып бермекші. Теміртаудағы «Қаз-
механомонтаж» ЖШС құрылысқа 
қажетті металл конструкцияларды 
жасай бастады. Оларды монтажда-
уға кәсіпорын алдымыздағы сәуір 
айында кіріскелі отыр.

Бесінші жоба – 2019 жылы 
жоспарланып, құрылысы биылғы 
сәуірде басталатын құс етін өндіру 
және өңдеу кешені. Құны 183 мил-
лион теңге тұратын кәсіпорын-
ды жүзеге асыруға жеке кәсіпкер                     
Л.Хусаинова ынта танытса, жоба-
ны қаржыландыру Аграрлық не-
сие корпорациясы арқылы қолға 
алынды. Жылына 110 тонна құс 

етін шығаратын кешенде 12 адам 
үшін жұмыс орны ашылмақ. 

Алтыншы жоба – Ахмет 
ауылында форель балығын өсіру 
өндірісі. Ынта танытқан «SRG 
GROUP» ЖШС құны 150 милли-
он теңгелік жобаны несиелік жол-
мен қаржыландырмақ. Жылына 50 
тонна бағалы балық өнімін шыға-
рып, консервілейтін цехта он адам 
жұмыс істейді деп жоспарланған. 
Астана аграрлық университетінің 
ғалымдары Ахмет ауылындағы 
Солянка көлін зерттеудің нәтиже-
сінде оның суы форель балығы 
үшін қолайлы деп шешкен көрі-
неді. 

Атап өтетін жағдай, жоғарыда 
сөз болған инвестициялық жоба-
лардың нәтижесінде шығарылған 
өнімдер республика нарығында 
саудаға түспекші.  

тонна кен өндіру жоспарланған. 
Екінші жоба – Талдысай 

ауылындағы, марганец өндіруге 
бағытталған Ойпат кен орны. Қу-
аттылығы жылына 450 мың тонна 
марганец алуға жететін «Eurasian 
Land» ЖШС-нде 120 адам жұ-
мыс істемек. Кәсіпорынды ашуға 
1,5 миллиард теңге жұмсалады. 
Қазіргі таңда марганец кенін иге-
руге лицензия алынды. Кен жы-
ныстарын ұсақтау және сұрыптау 
кешенінің қондырғылары орна-
тылып, арнайы техникалар әкелін-
ді. Тікелей кен өндіруге кәсіпорын 
осы жылдың мамыр айында кірі-
спекші. Жоғарыдағы екі жобаны 

Кеншілер астанасындағы облыстық клиникалық аурухананы заманға сай жаңғырту жұмысы 
жалғасып жатыр. Жуырда таза үй-жайлар кешені қағидаты бойынша жұмыс істейтін заманауи 
реанимациялық көмек бөлімшесі ашылды. Аймақта тұңғыш болып жүзеге асырылған бұл жоба 
облыстық бюджеттен қаржыландырылған. Облыс әкімі Ермағанбет Бөлекпаев ауруханаға барып, 
ондағы пациенттерге жоғары деңгейде медициналық көмек көрсету мақсатында жасалған жағдай-
ларға баға берді.

Озық үлгідегі орталық  

Бұдан бөлек, жақында еуро-
палық стандарттар бойынша опе-
рациялық блок пен хирургиялық 
орталықтың палаталары жаб-
дықталғанын атап айту керек. 

Сонымен қатар, клиника кор-

пустарының бірінде бұған дейін 
кәдімгі палаталар болған үшінші 
қабат толық қайта салынды. Ғима-
ратта қабылдау бөлмесінен бірден 
реанимация бөлімшесіне көтеретін  
көтергіш қалпына келтірілген.

Ауасы көпсатылы сүзгіден өт-
кен және барынша зарарсызданды-
рылған микроклимат, герметика-
лық есіктер және әйнек заманауи 
талапқа жауап береді. Реанимаци-
ялық палаталар – сыртқы ортадан 
оқшауланған капсулалардың бір 
түрі. Мұндай ыңғайлы изолятор 
пациенттерді инфекциялардан 
барынша қорғауға және олардың 
жағдайын нашарлатпауға мүмкін-
дік береді.

Кереуеттер көпфункционал-
ды, оларда оттегіні, ауаны жеке 
беру, арнайы сүзгілер және ем-
делушілерді тәулік бойы бақылау 
үшін мониторинг станциясы да 
бар. Еден жабыны тоқ өткізгіш ма-
териалдан жасалған.

Мұнда, тіпті, пациенттердің 
жағымды эмоцияларына да көңіл 
бөлінген. Қабырғаларда психо-
логтардың ұсынысы бойынша 
таңдалған картиналар тұр. Жеке 
кеңістік үшін кереуеттер арасын-
дағы перделер және жеке жа-

(Соңы. Басы 1-бетте).

ЖЭО-1 жөндеуге бір жа-
рым миллиард теңге жұмса-
лады. ЖЭО-3 22 млрд 396 
млн теңге жұмсау жоспарда. 
Онда 1 сәуірден бір қазандық 
пен бір турбинаны ағымдағы 
жөндеу басталады. Ал, 2 ма-
мырдан күрделі жөндеу жұ-
мыстары басталады. Мәселен, 
ең үлкен жұмыс №1 қазандық 
агрегатында. Мұнда шамамен 
150 тонна металдан тұратын 
ошақтық экрандарынан бөлек, 
радиациялық бу қыздырғыш 
пен су үнемдегіштің екі саты-
сы ішінара ауыстырылады. Газ 
тазарту жабдықтары да жаңар-
тылады, атап айтқанда, үшінші 
буын эмульгаторы орнатылады. 
Бұл өз кезегінде шығарынды-
лардың азаюына ықпал етеді. 
Осы іс-шаралардың арқасында 
қазандықтың жұмысы реттеліп, 
отын шығындары азаяды.

– Бірінші қазандық қонды-
рғысын күрделі жөндеу оның 
тозуын екі есеге азайтады. 
Осындай жұмыс өткен жылы 

Тариф – қажеттілікке тәуелді

№5 қазандықта жүргізілді. Оның 
тозуы 2024 жылғы 1 қаңтарда шама-
мен 92% болды. Іс-шаралар кешені 
орындалды. 145 тонна металдан 
тұратын ошақтық экрандар жүз пай-
ыз ауыстырылып, бу қыздырғыштар, 
су үнемдегіштер, эмульгаторлар 
жаңарды. Нәтижесінде, қазандықтың 
тозуы 57 пайызға дейін төмендеді. 
Биылғы жылы күрделі жөндеуге № 6, 
8 қазандық агрегаттары кетеді. Яғни, 
ағымдағы ақаулар жойылып, тез то-
затын бөлшектер, әртүрлі қосалқы 

жабдықтар ауыстырылады. Жылу оқ-
шаулауын жөндеу, металды және өл-
шеу аспаптарын бақылау жүргізіледі. 
Мұның бәрі қондырғының техника-
лық-экономикалық көрсеткіштерін 
бастапқы зауыттық көрсеткіштерге 
жеткізеді, – дейді ЖЭО-3 директоры 
Константин Пятков. 

Тапшылық қайтсе                     
жойылады?

Жөндеуді Қазақстан Республи-
касының Энергетика министрлігі 

Атом және энергетикалық қадаға-
лау және бақылау комитетінің де-
партаменті қадағалайды. Науқан 
аяқталғаннан кейін объектілердің 
дайындық құжаты алынады. Одан 
бөлек, күрделі жөндеу төрт жылда 
бір рет, ал, ағымдағы жөндеу жыл 
сайын жүргізілетінін айту керек. 
Материалдар мен жабдықтардың 
негізгі бөлігі шетелден сатып алы-
нады. 

– Келісімшарт жасасу, қажет-
ті бөлшектерді дайындау, оларды 
жеткізуге біраз уақыт кетеді. Осы 
уақыт аралығында материалдар-
дың құны өзгеруі мүмкін екенін 
ескеру керек. Ал, кейбір қонды-
рғыларды жасау үшін үш айдан 
алты айға дейін уақыт қажет. 
Сондықтан, 2025 жылғы жөндеу 
науқаны 2024 жылдың сәуірінен 
басталды. «Қарағанды Энерго-
центр» ЖШС ағымдағы жөндеу 
жұмыстарын өз күшімен, ал күр-
делі жөндеу жұмыстарын мерді-
герлерді жалдаумен жүргізуді, – 
дейді Флюр Салаватович. 

Бас директор тарифтің өзге-
руіне бірнеше факторлар әсер 

ететінін айтады. Соның бірі әрі 
негізгісі – көмір бағасының өсуі. 
Көмірді Екібастұздағы «Бога-
тырь» көмір разрезінен жеткізеді. 
Оның бағасы да биыл 33 пайызға 
өскен. Одан бөлек, компания үшін 
сатып алынатын су да 50 пайызға 
қымбаттаған. 

Қазіргі уақытта компания 
ЖЭО-3 энергоблокты (қазандық 
+ турбина) орнатуға байланысты 
жаңа кеңейту жобасын іске асы-
руды бастаған. Бұл станцияның 
электр қуатын 120 МВт және 
жылу қуатын сағатына 180 гига-
калорияға арттырады. Кеңейту 
жұмыстары 2024-2028 жылдарға 
жоспарланған.

Бұл жобаның қажеттілігі – Қа-
рағанды қаласының жылу қуаты-
ның жыл сайын артып келе жатқан 
тапшылығымен байланысты. 

– Қала жылу және электр 
энергиясына едәуір қажеттілікті 
сезінуде. Бұл мәселені кейінге қал-
дыруға болмайды, – дейді Флюр 
Гарипов. 

Сурет облыс әкімдігінің 
сайтынан

Белгілі хирург, профессор Сергей Лохвицкий 90 жасқа тол-
ды. Облыс әкімі Ермағанбет Бөлекпаевтың атынан мерейтой 
иесін оның орынбасары Ораз Таурбеков құттықтап, мерейжас 
иесіне  отандық медицина мен ғылымдағы сіңірген ерен еңбе-
гіне ризашылығын білдірді.

● ҚҰРМЕТ

Медицина 
майталманының мерейі

– Сіздің өміріңіз – меди-
цинадағы қажырлы еңбек, ғылы-
ми жаңалықтар мен дәрігерлердің 
жаңа буынын тәрбиелеуге толы 
тұтас бір дәуір. Сіздің хирургия 
мен медициналық білімді да-
мытуға қосқан үлесіңіз өте зор.  
Сіздің арқаңызда мыңдаған паци-
ент өмір сүруге мүмкіндік алды, 
ал, жүздеген шәкіртіңіз ісіңізді 
жалғастыруда, – деп атап өтті Ораз 
Тәуірбеков. – Сізге мықты денсау-
лық, сергектік, бақыт және игілік 
тілеймін! Өміріңіз қуанышқа, 
жақындарыңыздың жылылығына 
және шәкірттердің алғысына толы 
болсын!

Осы жылдар ішінде профес-
сор Сергей Лохвицкий жүзден 
астам докторант пен магистрант-
ты тәрбиелеп шығарды. Олар бү-
гінде Қазақстан және шет елдегі 
медициналық мекемелерде жетек-
ші қызметтерде. Оның ғылыми 
еңбектері мен зерттеулері әлемдік 
медициналық тәжірибені байыт-
ты. Өзінің де көптеген жандардың 
өмірін ажал шеңгелінен арашалап 
қалуға септігі тиді.

– Өткен жолыма баға бере 

Ерқанат КЕҢЕСБЕКҰЛЫ,
«Ortalyq Qazaqstan»

рықтандыру да қарастырылған.
– Бұл бөлімшенің ерекшелі-

гі – мұнда бактерицидті әсері бар 
арнайы қоршау құрылғылары мен 
панельдер есебінен іске асырылған 
тұмшаланған таза үй-жайлар ке-
шені құрылғандығында. Тағы бір 
маңызды жайт – таза стерильді 
ауа арнайы осы бөлімше үшін әр 
палатаға жеке беріледі. Яғни, мұн-
да реанимациялық пациенттерді 
күту үшін ең қолайлы жағдай-
лар жасалып жатыр. Біздің басты 
міндетіміздің бірі – қауіп-қатерді 
азайту және пациенттің қауіпсізді-
гін қадағалауды жеңілдету, – дейді 
ОКА директорының кеңесшісі Ри-
нат Гатин.

Сонымен бірге, медицина қы-
зметкерлерінің жағдайы да ұмыт 
қалмаған. Дәрігерлер мен медби-
келерге ыңғайлы кабинеттер жа-
сақталыпты.

Әлемдік стандартқа көшу 
кезінде 1975 жылы салынған ғима-
раттың ерекшеліктерін ескерудің 
қажет болуы жобаның бірегейлігі-
не оң әсер етіп отыр. 

Алдағы уақытқа арналған 
даму жоспарлары да бар. Терапи-
ялық орталықтың реанимациялық 
бөлімшесін жаңғырту, перинатал-
дық орталықты жаңарту жобалары 
әзірлену үстінде.

Аймақ басшысы Ермағанбет 
Бөлекпаев облыстың барлық өңір-
лерінен келген пациенттерге са-
палы әрі уақытылы көмек көрсету 
үшін ауқымды жұмыс атқарылға-
нын атап өтті. Бірақ, басты міндет 
– алғашқы медициналық көмекті 
жақсарту екенін де естен шығар-
мады. Одан бөлек, биыл облыс 
аумағындағы жедел жәрдем көлік-
тері паркінің жаңартылатыны да 
назардан тыс қалмады.

Өз тілшімізден
Суреттерді түсірген 

Жангелді ӘБДІҒАЛЫМ

отырып, мен ең үлкен ісім – хирург-
тер мектебін құрдым деп санаймын. 
Менің мақтанышым – жоғары білік-
ті маман болған шәкірттерім. Бүгін-
де олар хирургиялық ғылымды да-
мыта отырып, түрлі елдерде жұмыс 
істеуде, – деп атап өтті мерейтой 
иесі. – Бүгінде өңірдегі хирургия-
ның айтарлықтай жоғары деңгейде 
екендігіне өте қуаныштымын. Бұл 
бір есептен менің де күш-жігерімнің 
әрі ерен-ғайып еңбегімнің арқасын-
да деп ой тұжыра аламын.

Сергей Викторович Лохвицкий 
1935 жылы Мәскеуде дүниеге кел-
ген. 1958 жылы И.Сеченов атындағы 
Мәскеу медицина институтының 
емдеу факультетін оқып тәмамдап, 
1975 жылға дейін Мәскеуде жұмыс 
істеген. 1975 жылы 40 жастағы 
Сергей Лохвицкий Қарағандыға 
көшу туралы шешім қабылдайды. 
Онда оған медициналық институт-
тың госпитальдық хирургия кафе-
драсының меңгерушісі лауазымын 
ұсынған. Ақыры бұл қадамы тағды-
ршешті сипат алғандай.

Сергей Лохвицкий «Парасат» 
орденімен марапатталған. «Қа-
зақстанның еңбек сіңірген қайрат-
кері» құрметті атағына ие.

Сурет ұйымдастырушылардан

Ерқанат КЕҢЕСБЕКҰЛЫ,

Былтыр негізгі капиталға ау-
дан аумағындағы ірі кəсіпорындар 
мен орта жəне шағын бизнес са-
ласынан 107 млрд теңгенің инвес-
тициясы құйылған. Жыл соңына 
дейін 20 млрд теңге көлемінде 
инвестиция тарту межеленуде. 
Тұрғын үй саласында өткен жылы 
11 мың шаршы метр тұрғын үй 
пайдалануға беріліп, жоспар 148 
пайызға орындалды. Биылғы 
жоспарға берілген 9 мың шаршы 
метр тұрғын үй, бюджет қаржы-
сына салынатын арендалық жəне 
жекеменшік құрылысы арқылы 
тапсырылатын болады.  Аудан 
бойынша өткен жылы шағын 
жəне орта кəсіпкерлік саласында 
81 млрд теңгенің өнімі өндірілді. 
Жыл соңына дейін айтулы салада 
өндірілген өнім мен көрсетілетін 
қызмет көлемін 83 млрд теңгеге 
жеткізу межеленуде. 

Аудан экономикасын артты-
рудағы негізгі бағыттардың бірі 
– ауыл шаруашылығы саласы. 
2024 жылдың қорытындысымен 
өндірілген өнім көлемі 63 млрд 

● БРИФИНГ

Тұрақты даму, нақты нəтиже
Шет ауданында өткен жылы нақты сектор саласында 145 

млрд 804 млн теңгенің өнімі өндіріліп, жоспар 110 пайызға 
орындалды. Биылға 140 млрд теңгенің өнімін өндіру жоспары 
белгіленіп отыр. Шет ауданының əкімі Мұхит Мұхтаров Өңір-
лік коммуникациялар қызметінің ақпараттық алаңында бұқа-
ралық ақпарат құралдарының өкілдеріне ауданның əлеумет-
тік-экономикалық даму бағдарламаларының орындалысы жəне 
алда тұрған міндеттер турасында тоқталды. 

Ана тілі үшін 
азап шеккен

1986 жылғы «Желтоқсан көтерілісінің» 
жалыны əлі басылмай, жер-жерде қудалау 
мен «тазалау» жүріп жатқан аласапыран 
шақта мамандығы химия-биология пəнінің 
мұғалімі болғанымен, орыс мектебінде қа-
зақ тілінен сабақ беріп жүрген Раиса Елеу-
сізованың қазақ тілінің мəселесін көтеріп, 
облыстық басылымға мақала апарып бе-
руі тас жұтқандай тəуекел еді. Сол «Қазақ 
тілін оқытуға салқын қарауға болмайды» 
деген мақаланы облыстық «Орталық Қа-
зақстан» газеті облыста өткелі жатқан Қа-
зақстан мұғалімдерінің IV съезі қарсаңын-
да, 1987 жылғы 13 наурыздағы санында 
жариялайды. Айды аспанға шығарған 
мақаланы жазуға Қазақ ССР-і мен СССР 
Оқу-ағарту ісінің үздігі, қала орталығын-
дағы «Құрмет тақтасында» суреті тұрған 
құрметті ұстаздың қазақ тілі сабағында 
оқушы дəптерінің сырты мен класс жур-
налын қазақша толтырғаны үшін сөгіс 
естіп, ескерту алғаны түрткі болады. Кей 
мектептерде оқытылмайтын, ал оқытылса, 
жетімдік күйін кешетін қазақ тілін қайтсем 
аянышты халден құтқарам деген ұстаздың 
барлық реніші мен күйініші осы бір мақа-
лаға сыйып кеткен еді. 

Аймақ айнасына айналған облыстық 
басылымда жарқ ете қалған салмақты 
мақала қоғамда зор серпіліс тудырғаны 
есімізде. Білім саласының басшылары 
мəселені шешу жолдарын қарастырамыз 
дегенімен, олар алдымен мақала авторы – 
озат ұстазға қарсы «асауға – тұсау» салу 
науқанын бастап кетті. Дегенмен, білім 
сапасы үшін жауаптылар да жауапқа тар-
тылды, қызметтерімен қоштасқандары да 
болды. Алайда, бұл күрес із-түзсіз кеткен 
жоқ. «Ана тілім – арым» деп басын бəске 
тіккен ұстаздың басшылар тарапынан 
жасалған қудалаулар мен айыптаулардан 
денсаулығы сыр беріп, ауруханада жарты 
айдай ес-түссіз жатты. Содан ол жерден 
«үшінші топтағы мүгедек» деген дəрігер-
лік анықтамамен шықты. Енді ұстаздық 
қызмет денсаулық үшін оңай болмайды 
деген қорытынды жасалғанымен, мақ-
сат-мұратына адал Раиса Сейітқалиқызы 
сүйікті ісінен ешқашан қол үзе алмайты-
нын кесіп айтты. Өйткені, ұстаздық қа-
сиет асыл анасы, 34 жыл мұғалім болған, 
орденді ұстаз Майдаш Айқынбаевадан 
берілген-ді. Ал, əкесі Сейітқали 1940 
жылы бұл  ана құрсағында жатқан-
да-ақ əскер қатарына алынып, іле-шала 
басталған сұрапыл соғыста ерлікпен қаза 
тапқан əкесінің жарқын жүзін бір көру 
бұйырмаған Раиса кішкентайынан батыл 

● АРДАГЕРЛЕР – АРАМЫЗДА

Ұлық ұстаздың ұлағаты
Журналистік жолда қаншама радио, телехабарлар мен жазбаларымның 

кейіпкеріне айналған жақсы да, жасампаз жандар көп болғанымен, олардың 
қатарында «тонның ішкі бауындай» араласып, тіпті туыстай болып кеткен 
қымбаттылары көп емес. Сондай аяулы жандардың бірі де, бірегейі – бүгінде 
85 деген сеңгірге сергек жеткен ұлағатты ұстаз Раиса Сейітқалиқызы Елеу-
сізова. Жүзінен нұр төгіліп,  мейірімге толы аялы көздері саған тек жақсылық 
тілеп тұратын шынайы болмысымен өзіңді бірден баурап алатын Раиса Сей-
ітқалиқызымен əңгімелесіп, сырласудың өзі бір ғанибет!

да, өжет болып өскен еді. Сол бірбеткей 
мінезімен сүйікті мектебіне, шəкірт-
теріне қайта оралды. Бала оқытуды ол 
өнер деп қарады, əр сабағына шығар-
машылық тұрғыдан шешімдер іздеп, тың 
əдіс-тəсілдер ойлап табатын. Бұл уақытта 
Раиса Сейітқалиқызы Павлодарда өткен 
республикалық педагогикалық оқуларда 
1-орын алған,  ал Алматыдағы педаго-
гикалық оқуларда жасаған баяндамасын 
«терең зерделі ғылыми жұмыс» деп баға-
лаған ғалымдар қарағандылық мұғалімді 
ғылым жолына түсуге шақырған бола-
тын. Бірақ «Еңбек ардагері» медалімен 
марапатталған, Ыбырай Алтынсарин 
атындағы төсбелгінің иегері, аға əдіскер 
Раиса Сейітқалиқызы алтын ұя мектебі-
не жіпсіз байланған ұлық ұстаз еді. 

Атышулы мақаладан кейін басшылар-
дың сол жылғы 9 мамырда Жеңіс күнінің 
құрметіне өтетін парадқа қатысушылар 
тізімінен өзін сызып тастап, майданда 
ерлікпен қаза тапқан əке əруағына тағ-
зым ету құқынан айрылғанына егіліп 
жылағаны күні бүгінгідей есінде...     

                                
Қазақ 

сыныптарының анасы
Азаттықтың ақ таңы əлі ата қоймаған 

1989 жылдан бастап, бұған дейін екі ғана 
қазақ мектеп-интернаты болған Қараған-
дыда қазақ мектептерін, орыс тілді мек-
тептерде қазақ сыныптарын, балабақша-
ларда қазақ топтарын ашу деген маңызды 
күрес жүрді. Ал оның ұйытқысы болған, 
бел шешіп, білек сыбана кіріскен аға 
əдіскер ұстаз Раиса Сейітқалиқызы еді. 
Бұл кезде ол Қарағанды қалалық білім 
беру бөлімінің маманы болып қызметке 
ауысқан. Қазақ сыныптары мен топта-
рын ашу деген айтуға оңай бірауыз сөздің 
астарында қаншама қажыр-қайрат жат-
ты. Қалаға қарасты бес ауданда үй-үйді 
аралап, ата-аналармен сөйлесіп, олардың 
күмəнді көңілдерін сейілтетіндей уəжді 
əңгіме айтады. Көше-көшемен жүріп, 
мектеп жасындағы балалардың тізімін 
жасау... Мектеп директорлары болса, «се-
гіз балаға жетпесе, класс ашылмайды» 
деп шалқаяды. «Мектеп те, балабақша да 
салып берейік, қазақша оқитын балаң бар 
ма?» деп керілетін басшыларды да көрді. 
Қазақ тілінде сабақ беретін мұғалім, 
əдіскер де жетіспейді. Сондай күндері Са-
ран, Абай педагогика училищесін бітірген 
жас мамандарды, университетке сырттай 
бөлімге түсуге келген жастарды көше-
ден көріп қалса да, мектепке шақырып 
жанұшыратын. Ауылдардан шақырылған, 
қалада тұрақты баспанасы жоқ жас ма-

мандарды пəтермен қамтамасыз ету мəсе-
лелерін де тиісті орындардағы басшылар 
алдына қойып, тыным таппай жүріп, 
олардың əлеуметтік жағдайларының тү-
бегейлі шешілуін өзі қадағалайтын. 

Есепсіз еселі еңбек еш кеткен жоқ,  
1990 жылы Наурыз мейрамы қарсаңында 
қалада тұңғыш «Тілек» қазақ балабақ-
шасы ашылды. Одан кейін «Жұлдыз», 
«Шолпан», «Алмагүл», «Балапан» ба-
лабақшалары алдымен аралас топтарға 
арналып, бірте-бірте біржолата қазақ ба-
лабақшалары болып ашылды. Бұл кезде 
қалалық білім бөлімінің əдіскер маманы, 
облыстық «Қазақ тілі» қоғамының белді 
мүшесі Раиса Сейітқалиқызының ты-
нымсыз еңбегінің арқасында қаладағы 
бірқатар мектептерде ашылып үлгер-
ген тұңғыш қазақ сыныптары да өсіп, 
өркен жайып келе жатты. Сол алғашқы 

тама туындап жататын. 
Біреуін ғана тілге тиек етсек... Бала-

лар мен жасөспірімдер сарайы жанынан 
Раиса Елеусізова «Атамекен» этно-мəде-
ни тəрбие орталығын құрды. Алғашқы 
ашылған күнінен бастап, орталық  халқы-
мыздың ұлттық мұраларын насихаттап, 
жас ұрпақты кешегі өткен бабалардың өр 
рухымен тəрбиелеуді мақсат етіп қойды. 
Ұлтжанды ұстаз қалалық білім бөлімінде 
қызмет ете жүріп, «Атамекен» орталығы-
ның тұжырымдамасын əзірлеп, шаңырақ 
пен ортасынан жарылған киіз үйдің ма-
кетін ұлы Нұржанға сыздыртып алып, 
оның ішін қазақтың ұлттық бұйымда-
рымен толық жабдықтап шықты. 

Раиса Сейітқалиқызы өткізген «Ха-
лық педагогикасы жəне бүгінгі ұрпақ» 
атты облыстық семинар, көптеген аудан-
дар мен қалалардағы зерттеу-семинар-

лары қаншама мұғалімге ұлттық педа-
гогиканың қыр-сырынан бағдар бергені 
де шындық. Орталықтың «Атамекенде 
қонақта» клубында балаларды аймақтың 
белгілі тұлғаларымен жүздестіріп, олар-
дың ұлағатты əңгімелерін тыңдатып 
отыратын. Бірде балалар үйлерінен қа-
зақ балаларын асырап алып кетіп жатқан 
шет елдіктер келді. Шетелдіктің жете-
гінде кетіп бара жатқан қаракөздердің 
жүзіне қарағанда жүрегі сыздады. Со-
сын Қаздауысты Қазыбек бидің «Алтын 
ұяң – Отан қымбат...» деп басталатын 
нақыл сөзін қағазға жазып, «Елдеріңіз-
ге барғанда осы тұмарды баланың төсе-
гінің басына іліп қоярсыздар» деген 
өтініш-тілек айтты. Кейін «Атамекенге» 
мұндай қонақтар жиі келетін болды. Ра-
иса Сейітқалиқызы оларға туған жердің 
қадір-қасиеті туралы айтып, халқымыз-
дың салт-дəстүр, əдет-ғұрпымен таны-
стырып отыратын. Қоштасарда əрқай-
сымен аналық жүрегінің бір бөлшегі 
кеткендей сезінетін өзін.  Қазір кейде сол 
балаларды есіне түсіріп, қандай азамат 
болды екен деп ойланатыны бар... 

Раиса Елеусізова іргетасын қалап, 
20 жылдан астам уақыт жұмыс істеген    
«Атамекен» этно-мəдени орталығының 
мақсатында мектептерде енді қолға алы-
нып жатқан «Біртұтас тəрбие» жобасы-
ның негізі жатқанын аңғаруға болады. 
Өкініштісі, «Атамекен» орталығының 
ендігі жабылып қалғаны..

Өзінің ұзақ жылғы ұстаздық ғұмы-
рында Қазақстан білім министрлігінің, 
облыстық, аудандық кəсіподақ комитет-
терінің Құрмет грамоталарымен талай 
мəрте марапатталды. Облыстық мұсыл-
ман əйелдері қоғамының төрағасы болған 
жылдары қыздар тəрбиесі мен жас отба-
сыларының көптеген мəселелерін шешуге 
атсалысты. Раиса Сейітқалиқызы 25 жыл 
бойы облыстық білім басқармасы жанын-
дағы Ардагерлер кеңесінің тұрақты мү-
шесі ретінде білім беру саласының өзекті 
проблемаларына қатысты ұсыныстарын 
ұдайы айтып отырады.

Экономика ғылымының кандидаты 
Арғынғазы ата мен Раиса апай Сəуле, 
Нұржан, Айгүл атты ұл-қыз тəрбиелеп, 
жеткізді. Жоғары білім алып, өмірден өз 
орындарын тапқан балаларынан өрбіген 
немерелер де азамат болып, ат жалын 
тартып мінген. Аптасына бір рет шөбе-
релер келіп, шаңырақты шаттыққа бөлеп 
кетеді. 

Бұл күндері облыстың білім беру 
саласы мен Раиса Сейітқалиқызының 
мыңдаған шəкірттері ардақты ұстаздың  
85 жасқа толған мерейтойын атап өтіп 
жатыр. Ұлағатты ұстаз, асыл жар, аяулы 
ана, мейірімді əже Раиса Сейітқалиқызы-
на ұзақ ғұмыр тілейміз!

Сағат БАТЫРХАНОВА,
Қазақстанның Құрметті журналисі

Суреттер кейіпкердің 
отбасылық мұрағатынан

қазақ сыныптары ашылған аралас тіл-
ді мектептердің түгелге жуығы бүгінде 
бірыңғай мемлекеттік тілде білім беретін 
мекемелерге айналған. 

Раиса Сейітқалиқызы сол жылдары 
жанын шүберекке түйіп, қазақ тілі үшін 
шырылдап жүрген намысты ұстазға қол 
ұшын созған Рашид Хасенов, Майдаш 
Оспанова, Маркашова сияқты қала мен 
білім бөлімдерінің басшыларын ыстық 
ықыласпен еске алады.  

    
«Атамекеннің» анасы

Кеңестік жүйе билік құрған жетпіс 
жылдық дəуірде біз ұлттық тамырымыз-
дан ажырап, ұлттық құндылықтардан ай-
рылып қалдық. Əдет-ғұрып, салт-дəстүр-
лерімізді мансұқ етіп, өткен тарихты 
зерделей алмадық. Тəуелсіздігімізбен 
бірге осындай кем-кетіктеріміздің орнын 
толтыру мүмкіндігі туды. Сол кезеңде 
Раиса Сейітқалиқызы сияқты ұлағатты 
ұстаздың қиялынан күнде бір жаңа бас-

теңгеге жеткен. Оның ішінде, 
былтыр аудан аумағындағы шаруа 
қожалықтары əр түрлі жеңілдетіл-
ген несие көздерінен 2 млрд теңге 
қаржы алып, оған 194 бірлік ауыл 
шаруашылығы техникалары мен 
261 шетелдік əрі отандық асыл 
тұқымды ауыл шаруашылығы 
жануарлары сатып алынды. Со-
нымен бірге, суармалы егістікті 
айналымға енгізу бағытында 870 
млн теңгені құрайтын 5 инвести-
циялық жоба жүзеге асырылды. 

Өткен жылы «Ауыл – ел бесі-
гі» бағдарламасы бойынша  838 
млн теңге қаржы бөлініп,  ол 5 
елдімекеннің ішкі көше жолда-
рын орташа жөндеуге бағыттал-
ды. Биыл айтулы бағдарлама ая-
сында рес публикалық бюджеттен 
690 млн теңге бөлінді. Оның 300 
млн теңгесін Ақсу-Аюлы ауылына 
жабық бассейн ғимаратын салуға 
жəне қалған 390 млн теңге қаржы-
ны Красная Поляна ауылындағы 
су құбыры желілерін қайта жаңар-
туға  бағытталмақ. Ал, «Өңірлерді 
дамыту» атты 2020-2025 жылдарға 
арналған бағдарлама аясында ұлт-
тық қордан 2023 жылы 2 млрд 400 
млн теңге қаржы қарастырылып, 

ауданның 7 елдімекенінде орта-
лықтандырылған су жүйесінің 
құрылысы басталған болатын. 
Былтыр облыстық бюджеттен 
қосымша 447 млн теңге бөлініп, 
айтулы құрылыс жұмыстары 5 
елдімекенде толықтай аяқталды.  
Қалған 2 ауыл ағымдағы жылы 
орталықтандырылған су жүйесіне 
қосылмақ.

– 2024 жылы коммуналдық 
салаға жалпы 2 млрд 500 млн тең-
ге қаржы қаралды. Оның ішінде, 
облыстық жəне аудандық бюд-
жеттерден қарастырылған 821 
млн теңгесіне 8 елдімекеннің ішкі 
көше жолдарына орташа жəне 
ағымдағы жөндеу жұмыстары 
атқарылды. Облыстық трансферт 
есебінен берілген 348 млн теңгеге 

2 елдімекеннің жолдарына орташа 
жөндеу жұмыстары жүргізілді. 
Ал, аудандық бюджеттен қаралған 
236 млн теңге көшелерді жа-
рықтандыруға бағытталып, аудан-
ның 6 елдімекенінде жалпы саны 
588 жарық нүктелері жаңадан ор-
натылды. Биыл ауданға қарасты 
елдімекендердің ішкі көшелеріне 
сұраныс бойынша  жарық шамда-
рын орнату үшін 184 млн теңге 
қаржы бөлініп отыр, – деп хабар-
лады аудан əкімі.    

Халықты таза ауыз сумен 
қамтамасыз ету бойынша өткен 
жылы халық саны 200-ден төмен 
11 елдімекенге облыстық бюд-
жеттен 250 млн теңге трансферт 
жəне 1 елдімекенге жергілікті 
бюджеттен 30 млн теңге қаражат 

қарастырылып, ұңғыма бұрғылау 
жұмыстары арқылы кешенді блок 
модульдері орнатылды. Биыл да 
дəл осындай кешенді блок мо-
дульдерін 8 ауылға орнату үшін 
жергілікті бюджеттен 240 млн 
теңге қаржы қарастырылды. Бұл 
жұмыстардың толықтай аяқталуы 
аудан елдімекендеріндегі тұрғын-
дарды 100 пайыз таза ауыз сумен 
қамтамасыз етуге мүмкіндік бе-
реді.

Өткен жылғы қол жеткізген 
үлкен жетістіктердің сап басында 
халықты баспанамен қамту мəсе-
лесін шешу болып тұр. Себебі, 
былтыр республикалық бюджет-
тен 67 млн облыстық бюджеттен 
– 164 млн жəне «Самұрық – Қа-
зына» акционерлік қоғамынан 2 

млрд 530 млн теңге бөлініп, оған 
178 таунхаус үйлер салынып, са-
тып алынған болатын. Мемлекет-
тік бағдарлама аясында 24 пəтерлі 
3 қабатты тұрғын үй салынып, то-
лықтай аяқталды. Осыған орай, үй 
кезегінде тұрған көпбалалы жəне 
əлеуметтік əлсіз топ санатындағы 
202 отбасына жаңа жыл қарсаңын-
да тұрғын үйлердің кілттері табыс 
етілді.

Келесі кезекте халықты жұ-
мыспен қамту бағыты бойынша 
ауданда қазіргі таңда жұмыс-
сыздық деңгейі 3 пайызға дейін 
төмендеп отыр. Өткен жылдан 
бастап, аудандағы мүмкіндігі шек-
теулі адамдар үшін «Инватакси» 
қызметі іске қосылып, оған жер-
гілікті бюджеттен 10 млн теңге 
қаржы бөлінді. Бүгінгі күнге дейін 
бұл қызмет түрін екі елдімекенде 
13 адам пайдаланып келеді. 

– Жалпылай алғанда сізд ерге 
2024 жылы аудан көлемінде атқа-
рылған жұмыстарымыздың негіз-
гілерін атап көрсеттім. Биыл да ел 
игілігіне арналған межелі мақсат-
тарымыз бен жүйелі жоспарлары-
мыз тұр. Олардың барлығы да жұ-
мыс барысында қайта сараланып, 
өзгеріске түсіп отыратыны белгілі. 
Басты мақсат – қазыналы өңіріміз 
бен ажарлы ауданымыздың да-
муына қызмет жасап,  тұрғын-
дарымыздың өмір сүру сапасын 
жақсарту болмақ, – деп тұжырды 
сөзін Мұхит Сайлауұлы.

Брифинг соңында спикер 
журналистер сұрақтарына жауап 
берді.

Ерқанат КЕҢЕСБЕКҰЛЫ,
«Ortalyq Qazaqstan»

Нақты сектор саласында 145 млрд 804 млн теңгенің өнімі өндірілді

870 млн теңгені құрайтын 5 инвестициялық 
жоба жүзеге асырылды

Мемлекеттік бағдарлама аясында 24 пәтерлі 
3 қабатты тұрғын үй салынды

Коммуналдық салаға жалпы 2 млрд 
500 млн теңге қаржы қаралды

● Жарияланған мақала ав  тор ларының пікірлері ре    дакция көзқарасын біл дір мейді. 
● Жарнамалар мен хабар лан дырулардың маз  мұнына жарнама беруші жауап береді.
● Газетте жарияланған материал дарды сілтемесіз көшіріп басуға болмайды. 
● Материалдың жа риялану ақысы төленген   R

Жарысқа 12 команда қатысты. Олар – 
Егіндібұлақ ауылындағы №5 және №43 
ЖББ мектептер, Бүркітті, Тәттімбет, Абай, 
Қоянды, Балқантау, Тегісшілдік, Көктас, 
Бесоба, Нұркен ауылдық округтері мен 
Қарағайлы кентіндегі мектептердің жоға-
ры сынып оқушылары.

Өте тартысты өткен жарыстың нәти-

● ХОККЕЙ

Мүлт кеткен мүмкіндік

Қаншама тағдырлар атомдар секілді 
жұмыр жердің үстінде бір-біріне тарты-
лады, сосын тебіседі. Қайткен күнде бірі-
не-бірі әсер береді. Немесе, литосфералық 
тақталар секілді, қақтығысып жатады. Әр 
қақтығыстан із қалары анық. Бірақ, адам 
мен адам қай нүктеде табысады. Бұл пси-
хологиялық драманың ерекшелігі – түрлі 
тағдыр иелері 018-ші автобуста табысады. 
Бір ғана автобуста түрлі психологиялық 
портреттер галереясын жасапты автор. 
Сан түрлі табиғат, бір-біріне ұқсамайтын 
әлемдер. Автобуста айтылған әңгімелер 
мен оқиғалар арқылы бүгінгі қоғам кел-
беті берілген деуге болады. 

Автобусқа молда, кәсіпкер, жүріс 
жүретін әйел, өрекпіген жігіт отырады. 
Арасында жүкті әйел бар. Әңгіме мы-
надан басталады: автобустағылар жүкті 
әйелдердің қоғамдық көлікте қатынауы-
на наразылық білдіреді. Содан кикілжің 
өрби береді. Молда – дінін, кәсіпкер – 
байлығын айтады. Әйел ішкі сырын ақта-
рады. Өзін ақтау үшін қоршаған ортасын, 
қоғамды кінәлайды. Ісі насырға шапқан 
соң қоғамдық көліктегі жас дәрігер жүкті 
әйелді басқа көлікке отырғызып жібереді. 
Драманың соңында 018-ші автобус жол 
апатына түсіп, жолаушылардың барлығы 
тіл тартпай кетеді. Автор осылайша үлкен 
өмірге енді ғана қадам басып келе жатқан, 
ар-ұятына нұқсан келтірмеген, былған-
баған жас дәрігер арқылы анасының құр-
сағында жатқан жас ұрпақты кірлеген 
қоғамнан аман алып қалады. Бұл психо-

● ПРЕМЬЕРА

Психологиялық портреттер
галереясы

Қазыбек Аманжол есімді жас 
драматург театр сүйер қауымға 
«018-ші автобус» деп аталатын пси-
хологиялық драмасын ұсынды. Ре-
жиссері – Бибіажар Дихан. Бұл дра-
ма Сәкен театрының репертуарына 
енген өзгеше туынды деп бағалады 
көрермен. Мұнда автор адам табиға-
тын, бүгінгі қоғам келбетін басқа 
қырынан танытуға ұмтылған. 

Ерік НАРЫН,
«Ortalyq Qazaqstan»

логиялық драма бірнеше буынның санасы 
дертке ұшырағанын жеткізгендей болды. 
Автобустағы кемпір мен егде жасқа жет-
кен молданың жаңа заман өкілдерімен 
тартысуы да өзекті мәселелерді қозғап, 
бітеу жараны тырнайды. 

Қазыбек Аманжол премьераға арнайы 
келді. Автор ретіндегі пікірін жеткізді. 

– Сәкен театрының актерлері психоло-
гиялық драмамның болмысын, моральін 
сезініп ойнады. Тіпті, актерлік шеберлік-
тері арқылы кейіпкерлерімді шынайы етіп 
көрсетті. Диалогтар өте сәтті шықты. Ре-
жиссерге де алғысым шексіз! «Мен осын-
дай дүниені жазыппын-ау!» деп таң қалға-

нымды да жасырмаймын, – деді Қазыбек 
Аманжол. 

Психологиялық драмадағы жүкті әй-
елдің рөлін – Айғаным Айтбаева, жас 
дәрігерді – Нұртілек Асылбек, кемпірді 
– Гүлнар Базарбаева, молданы Рахат 
Қосжанов сомдады. Саягүл Тәшімбеко-
ва, Талғат Садықов, Аружан Каленова, 
Амангелді Мұқашев, Нұрбибі Мұқан, Ба-
уыржан Нұрмағанбетов, Жандос Шәкен, 
Сая Бекбосынова, Ахай Жұмамұратов та 
сахнада.

Сурет Сәкен театрының
 баспасөз қызметінен

● СПАРТАКИАДА

Намысты қолдан бермеді
Егіндібұлақ ауылындағы спорт кешені спорт мерекесінің ордасына айнал-

ды. Мұнда «Мектепішілік лига – 2025» аясында 9-11 сыныптарда оқитын ұл-
дар арысындағы волейболдан аудандық спартакиада өткізілді. 

Ермек БАЛТАШҰЛЫ,
«Ortalyq Qazaqstan»  

жесінде Нұркен ауылдық округінен кел-
ген команда бірінші орынды жеңіп алды. 
Жүлделі екінші және үшінші орындарды 
Көктас және Қарабұлақ (Балқантау ауыл-
дық округі) ауылынан келген командалар 
бөлісті.

Шеберлігі мен шыдамдылығы арқа-
сында қарсыластарынан озып шыққан 
нұркендік бозбалалар алдығы жарыстар-
да да намысты қолдан бермейді деген үміт 
бар.

Жәдігерлердің бірі – Ағыбай батыр 
кесенесі. Мектептің «Ұлы дала алты-
ны» мұражайында барлық сән-салтана-
тымен сақталыпты. Оның ішінде, қайта 
қалпына келтірілген бес «Алтын адам» 
бар.

Оқушылар тарихи макеттерді әртүр-
лі көркем материалдарға көшіру арқылы  
қағаз бен желім қосындысынан конус 
тәрізді құрылымды «Домбауыл кесе-
несі», мүсіндік пластилин мен тұзды 
қамырдан шебер біріктірілген бірегей 
«Тамғалы петроглифтері», аң стилінің 
сәнділігі мен сұлулығын қайта жасау-
ға мүмкіндік берген «Көшпенділер 
дәуірінің зергерлік бұйымдарын» гипс 
қалыпта ұсынды. Мектеп педагогтері 
оқушылар ойлап тапқан тарихи-геогра-
фиялық қайта құруды қазақ халқының 
мәдени мұрасы мен дәстүрін жаңғырту 
бойынша үздік жоба ретінде таныстыр-
ды. 

● БІЛІМ ОШАҚТАРЫНДА

Көнені қайта жаңғыртып...
Қарағандыдағы Г.Потанин атындағы мектепте материалдық және ру-

хани мәдениеттің жәдігерлерін насихаттаған көрме өтті. Отандық тарихқа, 
қазақ халқының өнері мен мәдениетіне құмар оқушылар көрмеде шынайы 
тарихи деректерге негізделген материалдық және рухани мәдениеттің қайта 
жасалған макеттерін ұсынды.

Аяулым СОВЕТ,
«Ortalyq Qazaqstan»

Көрмеде сондай-ақ, оқушыларды 
Отан тарихын оқуға баулу, туған өлке 
шежіресіне жоғары қызығушылық та-
нытатын оқушыларды анықтау, олардың 
шығармашылық әлеуеті мен қоғамдық 
белсенділігін дамыту да көзделді.

– Бұл формат біз үшін қызықты және 

Әзірге жерлестеріміздің қарқыны 
өте жақсы. Өз салмағында чемпион 
атанып үлгергендері де бар. 

Атап айтсақ, 15-16 жастағы спорт-
шылар арасында Шет ауданы Ақ-
су-Аюлы кентінің тумалары Ішікбай 
Ерсұлтан 75 келі салмақта, Ибраһим 
Алтаев 60 келі салмақта бақ сынап, 
қарсыластарынан басым түсіп, Қа-
зақстан чемпионы атанды.

Спортшылардың жаттықтырушы-
сы – Асылбек Жампейісов. Олар Ыбы-
рай Алтынсарин атындағы мектепте 9 
сыныпта оқиды. Қос балуан тәрбие-
леніп жатқан аудандағы Балалар мен 
жасөспірімдер спорт мектебінің бас-
шылығы чемпиондарды салтанатты 
түрде күтіп алу шарасын ұйымдастыр-
ды.

– Өңіріміздің мерейін тасытқан ба-
луандарды ел азаматтары сыныптаста-
ры, отбасы мүшелері, бапкерлер және 
аудандағы басқа да спортшылар күтіп 
алып, бас көшемен жүріп өтті. Енді ал-
дағы уақытта қос чемпион білім алатын 
мектепте де спортшылардың құрметіне 
шара өткізу жоспарланған. Мұндай 
жетістік жас спортшыларға жігер сый-
лап, ынталандыра түседі, – дейді Шет 
ауданы мәдениет, тілдерді дамыту, дене 
шынықтыру және спорт бөлімінің бас 
маманы Жәнібек Тілеуханов.

Мөлдір МҰРАТБАЕВА,
Е.Бөкетов атындағы Қарағанды

зерттеу университеті
журналистика бөлімінің

IV курс студенті

● ҚАЗАҚ КҮРЕСІ

Қос балуан –
чемпион

Өскемен қаласында қазақ кү-
ресінен кіші жасөспірімдер және 
жас өспірімдер арасында Қазақс-
тан чемпионаты өтіп жатыр. 
Атал ған чемпионатта Қарағанды 
об лысының балуандары да өнер 
көр сетуде.

Жерлестеріміз бұған дейін алма-
тылықтармен сан мәрте ойнаған. Былты-
рдың өзінде бес мәрте кездесіпті. Оның 
екеуінде жерлестердің асығы алшысынан 
түссе, үш ойында қарсыластар жеңіске 
жеткен. Биыл қос команда жыл басталға-
лы алғаш рет ойнап отыр. Оның өзінде – 
плей-офф кезеңінде.

Чемпионат ережесі бойынша қос ко-
манда жалпы төрт ойын өткізуі шарт. 
Оның үшеуінде жеңіске жеткен команда 
келесі кезеңге өтеді. 

Ойынның алтыншы минутында жер-

Шайбалы хоккейден ел чемпи-
онатының плей-офф кезеңіндегі 
ойындар басталды. Қарағандылық 
«Сарыарқа» клубы бұл кезеңде 
«Алматы» клубымен кездеседі.  Қа-
рағандылықтар алғашқы кездесу ін 
де өткізіп, қарсыластарына 2:4 есе-
бімен есе жіберді.

Ербол ЕРБОЛАТ,
«Ortalyq Qazaqstan»

есеп ашып, таразы басын теңестірген. Бұл 
жолы көзге түскен – Артем Валеев. Осы-
лайша ойынның алғашқы бөлігінде қос 
тарап тең тарқасты. Есеп –  2:2. 

Екінші айналымда ойын қыза түсті. 
Қос команда ойыншылары бір-бірінің 
ойын мәнерін әбден түсініп алғандай. 
Қорғаныста қателіксіз ойнады. Қақпаға 
бағытталған соққыларды қос тараптың 
қақпашысы еш қиындықсыз қайтарып та-
стап отырды. 

Дегенмен, 38-ші минутта қараған-
дылықтар қақпасына бір шайба енді. 
Алматылық клубтың шабуылшысы Вла-
дислав Туник есепті 2:3-ке жеткізді. 57-
ші минутта қарсыластар қарағандылық 
қақпашы Данил Кадочниковтың қақпа-
сынан саңылау тауып, есепті еселеп кетті. 

Осылайша жерлестердің плей-офф ке-
зеңіндегі алғашқы жорығы сәтсіз бастал-
ды. Бірақ, келесі кезеңнен үміт бар. Алда 
әлі үш ойын күтіп тұр...

Сурет клубтың әлеуметтік
 желідегі парақшасынан

лестер сапынан Глеб Зайцев есеп ашты. 
Дмитрий Стуловтың берген пасын еш 
қиындықсыз қарсылас қақпасына бағыт-
тап, командасын алға шығарды. Бірақ, 

қарсыластар сапынан 11-ші минутта – 
Егор Кожевников, 12-ші минутта Артур 
Данилкин есепті 1:2-ге жеткізді. Араға екі 
минут салып қарағандылықтар тағы да 

 – Григорий Потанин «...болашақта 
мұндай уақыт туады... Содан кейін Еу-
ропа әлемге Шоқанды, Абайды, Ахмет-
ті және Міржақыпты берген қазақ халқы 
туралы білетін болады. Қазақтар авто-
номды болады, ал, Қараөткел Алаштың 
астанасы болып, сол жерде университет 
салынады, сол жерде қазақтардың ұл-
дары мен қыздары  білім алады» деген 
болатын. 

Көрме осы үлгілі ойға негізделді. 
Онда отандық тарих, қазақ тілі және 
өлкетану бойынша қосымша білім беру 
сабақтары арқылы педагогтердің бала-
лармен жұмысының практикалық идея-
лары, жеке тәжірибесі көрсетілді, – деді 
Г. Потанин атындағы  мектептің дирек-
торы Роза Құлмұханова. 

материалды тезірек игеруге мүмкіндік 
береді. Тарихи-географиялық реконструк-
циялар сүйікті Қарағандымыздың туған 
күніне арналды, – деді 10 сынып оқушы-
сы Айнұр Оразбекова.

Оқушылар ұсынған макеттер мен экс-
понаттар мектеп мұражайында сақтала-
ды. Алдағы уақыттағы аймақтағы білім 
ошақтарында Қазақстан тарихы, өлкетану 
және қазақ тілі бойынша өтетін сабақтар-
да макеттер тамаша дидактикалық мате-
риал ретінде қызмет етеді. 

Оқулықтың мазмұнын толықтыру 
арқылы оқушылардың таным көкжиегін 
кеңейтеді және гуманитарлық білімге де-
ген қызығушылықты арттырады.  

Суреттер  ұйымдастырушылардан

